
Polisi Cynaliadwyedd 











	Y Rheolwr Cyfrifol
	Prif Swyddog Gweithredu 

	Dyddiad Adolygu Nesaf
	Mawrth 2028; yna bob dwy flynedd.

	Dyddiad Adolygu Diwethaf
	Mawrth 2026

	Fersiwn
	8.0

	Mae’r ddogfen bolisi hon ar gael yn Gymraeg a Saesneg, a gellir gwneud cais amdani mewn fformatau eraill. 
Mae dogfennau sy’n cefnogi’r gwaith o gyflwyno’r polisi hwn hefyd ar gael drwy gyfrwng y Gymraeg a’r Saesneg. 
Rydyn ni hefyd yn gallu trefnu bod addasiadau rhesymol, megis fformatau gwahanol, ar gael ond ichi ofyn amdanyn nhw.


1.0 	Rhagarweiniad 

Mae cynaliadwyedd amgylcheddol yn flaenoriaeth allweddol, a bwriad y sefydliad yw gwneud penderfyniadau sy’n ystyriol o gynaliadwyedd pan fod hynny’n bosibl.

Mae ein Polisi Cynaliadwyedd yn seiliedig ar yr egwyddorion canlynol: 

· Cydymffurfio â phob deddfwriaeth, rheoliad a chod ymarfer perthnasol, a gwneud mwy na'r hyn sydd raid lle y bo’n ymarferol.

· Integreiddio ystyriaethau cynaliadwyedd yn ein penderfyniadau busnes, lle y bo’n bosib.

· Sicrhau bod yr holl staff yn gwbl ymwybodol o’n Polisi Cynaliadwyedd a’u bod wedi ymroi i’w weithredu a’i wella.

· Lleihau effaith holl weithgareddau gwaith ar gynaliadwyedd.

· Cefnogi staff i wella eu hymwybyddiaeth o gynaliadwyedd a’u camau gweithredu yn y swyddfa, mewn gorsafoedd gweithio o bell ac wrth deithio.

· Sicrhau bod cyflenwyr yn ymwybodol o’n Polisi Cynaliadwyedd, a’u hannog i fabwysiadu arferion rheoli cynaliadwy cadarn.

· Adolygu, adrodd yn flynyddol a cheisio gwella perfformiad y sefydliad o ran cynaliadwyedd drwy'r amser.


2.0 	Gofod Swyddfa   

Mae Swyddfa'r Comisiynydd wedi ei lleoli mewn adeilad ar brydles yn Adeiladau Cambrian, Sgwâr Mount Stuart. Yn 2022/23 fe wnaeth y sefydliad symud i ofod swyddfa sydd 75% yn llai na’r swyddfa oeddent yn arfer gweithio ynddi. Roedd yr hen swyddfa yn 4,640 troedfedd sgwâr ac mae’r swyddfa newydd yn 976 troedfedd sgwâr. 

Fel tenantiaid, ychydig iawn o ddylanwad sydd dros gynnal a chadw’r adeilad a dim dylanwad dros y cyflenwad a’r ddarpariaeth o ddŵr. Trydan yw’r unig gyflenwad ynni a ddefnyddir ac mae hyn yn darparu golau a gwres, yn ogystal â phweru offer swyddfa arferol. Mae trydan y swyddfa yn cael ei gyflenwi gan dariff ynni 100% gwyrdd, ac mae’r holl oleuadau yn LED ac yn effeithlon o ran ynni.

Mae gweithdrefnau’n bodoli ar gyfer ailgylchu deunyddiau, gan gynnwys papur, cardfwrdd a gwastraff bwyd.  Ceir gwared â phapurau’n cynnwys gwybodaeth sensitif drwy gyfleusterau ailgylchu gwastraff. 

Rydym yn rhoi blaenoriaeth i ddeunyddiau sy’n ystyriol o’r amgylchedd gan gynnwys papur ac amlenni wedi eu hailgylchu a chynnyrch glanhau ecogyfeillgar yn unig. 



3.0	 Gweithredu cynaliadwy 

Mae’r Comisiynydd yn dangos ymrwymiad i weithio mewn ffordd gynaliadwy a lleihau ôl troed carbon y sefydliad fel y nodir isod:

· Arferion gweithio – drwy Bolisi Gweithio Hybrid, galluogir staff i wneud penderfyniadau am eu man gwaith. Mae’r holl staff yn cael eu hannog i weithio o bell ac mae hyn yn lleihau ôl troed carbon y sefydliad yn sylweddol gan fod llai yn teithio i'r gwaith a bod llai o bwysau ar randdeiliaid i deithio i gyfarfodydd. Mae’r cam hwn tuag at weithio o bell hefyd yn hwyluso’r newid at weithio di-bapur.

· Cyfarfodydd – ers mis Mawrth 2020, mae fideo-gynadledda wedi cael ei ddefnyddio i gynnal cyfarfodydd gyda rhanddeiliaid proffesiynol. Wrth drefnu cyfarfodydd gyda rhanddeiliaid proffesiynol, bydd staff yn ystyried y ffordd fwyaf effeithiol o gynnal y cyfarfod hwnnw, gan ystyried y gofynion teithio, a all eu galluogi i barhau i ddefnyddio fideo-gynadledda fel ffordd allweddol o ymgysylltu yn hytrach na theithio a chwrdd wyneb yn wyneb. 

· Teithio - pan fo angen i staff deithio i wahanol rannau o Gymru er mwyn sgwrsio â phobl hŷn a rhanddeiliaid proffesiynol, rydym yn gofyn iddynt bennu’r dull mwyaf amgylcheddol gyfeillgar o deithio megis defnyddio trafnidiaeth gyhoeddus neu rannu car.

· Allyriadau carbon – i gydnabod yr effaith negyddol y mae allyriadau carbon yn parhau i’w chael ar y blaned, rhoddir rhodd ar ddiwedd pob blwyddyn ariannol i wrthbwyso allyriadau carbon y sefydliad.
Defnyddir yr arian i gefnogi prosiectau ledled y byd sy’n lleihau allyriadau carbon drwy fesurau osgoi a chynhyrchu ynni glân/adnewyddadwy.

· Gwaredu Gwastraff – mae gweithdrefnau ar waith i ailgylchu deunyddiau, gan gynnwys papur, cardbord a rhai mathau o blastig. Mae trefniadau hefyd ar waith ar gyfer gwaredu gwastraff bwyd. Cafwyd gwared â’r holl finiau wrth ddesgiau er mwyn annog staff i ailgylchu cymaint â phosibl, ac mae mannau ailgylchu o gwmpas y swyddfa.
Ceir gwared â phapurau’n cynnwys gwybodaeth sensitif drwy gyfleusterau ailgylchu gwastraff cyfrinachol oherwydd y ddyletswydd i gynnal cyfrinachedd yn ein deddfwriaeth alluogi. 

· Rheoli papur – mae gan yr holl staff fynediad at e-bost a’r rhyngrwyd ac mae cyfarfodydd a gwaith di-bapur yn cael eu hannog. Nid yw papurau ar gyfer cyfarfodydd yn cael eu hargraffu fel mater o drefn mwyach. 

· Cynnyrch – anogir cyflenwyr i ddefnyddio nwyddau amgylcheddol gyfeillgar lle bynnag y bo modd. Mae’r Comisiynydd yn defnyddio nwyddau papur amgylcheddol-gadarn megis papur ac amlenni wedi eu hailgylchu. Mae’r contractwr glanhau’n defnyddio cynnyrch glanhau amgylcheddol gyfeillgar. 


· Addysg – mae’r Comisiynydd wedi ymroi i gynnal sesiynau hyfforddiant addysgol i aelodau staff am faterion yn ymwneud â chynaliadwyedd a bioamrywiaeth. Mae hyn yn cynnwys sut y gall gweithwyr gyfrannu yn ystod oriau gwaith a drwy eu bywydau y tu allan i'r gweithle. 

· Caffael - Mae polisi’r Comisiynydd yn cynnwys egwyddorion prynu sy’n nodi bod yn rhaid i unigolion, pan fyddant yn archebu nwyddau a gwasanaethau, ystyried Gwerth am Arian fel cyfuniad delfrydol o gostau oes gyfan, yn nhermau nid yn unig creu arbedion effeithlonrwydd a chanlyniadau o ansawdd da i’r sefydliad, ond fel budd hefyd.


4.0    Deddf Llesiant Cenedlaethau’r Dyfodol (Cymru) 2015

Er nad yw Comisiynydd Pobl Hŷn Cymru yn gorff cyhoeddus sydd wedi’i glymu dan Ddeddf Llesiant Cenedlaethau’r Dyfodol (Cymru) 2015, mae’r Comisiynydd wedi ymrwymo i’r Egwyddor Datblygu Cynaliadwy sydd wedi’i hamlinellu yn Adran 5 o’r Ddeddf. 
Wrth weithredu yn unol â’r Egwyddor Datblygu Cynaliadwy, bydd y Comisiynydd yn gweithredu mewn modd sy’n ceisio sicrhau bod anghenion y presennol yn cael eu diwallu heb amharu ar allu cenedlaethau'r dyfodol i ddiwallu eu hanghenion eu hunain.


5.0   Deddf yr Amgylchedd (Cymru) 2016

Fel awdurdod cyhoeddus o dan Adran 6 o Ddeddf yr Amgylchedd (Cymru) 2016, mae gan Gomisiynydd Pobl Hŷn Cymru ddyletswydd i gynnal a gwella bioamrywiaeth, ac i hyrwyddo ecosystemau cadarn yng Nghymru. Mar rhagor o wybodaeth am yr adran hon ar gael yma.

O dan y Ddeddf, mae’n rhaid i’r Comisiynydd gyhoeddi cynllun sy’n egluro’r camau gweithredu a fydd yn cael eu cymryd er mwyn cydymffurfio â’r ddyletswydd hon. Bydd y cynllun hwn yn cael ei ymgorffori ym Mholisi Cynaliadwyedd y Comisiynydd, a fydd yn cael ei adolygu bob tair blynedd. Bydd adroddiadau cynaliadwyedd yn cael eu cynnwys yn adroddiad blynyddol y Comisiynydd. 


6.0    Statws Carbon Sero Net erbyn 2030 

Bydd Comisiynydd Pobl Hŷn Cymru yn defnyddio’r camau gweithredu a nodir yn y Polisi Cynaliadwyedd a’r cynllun gweithredu i weithio tuag at nod y sector cyhoeddus o gyflawni allyriadau nwyon tŷ gwydr sero net erbyn 2030. Mae rhagor o wybodaeth am y map llwybr hwn ar gael yma.  




7.0   Cynllun Gweithredu ac Adrodd 

Mae’r Cynllun Gweithredu ar Gynaliadwyedd 2024-2026 yn nodi manylion o gamau gweithredu a fydd yn cael eu cymryd dros y ddwy flynedd nesaf i ddatblygu gwaith cynaliadwy ymhellach. 

Mae dyletswydd adrodd y Comisiynydd wedi cael ei datblygu i fod yn gymesur â maint a swyddogaeth y sefydliad, gan roi sylw dyledus i’r camau gweithredu ar gyfer cynaliadwyedd a bioamrywiaeth y gellir eu cymryd.  

Adran cynaliadwyedd Adroddiad Blynyddol a Chyfrifon y Comisiynydd fydd y mecanwaith adrodd i nodi cynnydd yn erbyn y camau gweithredu. 


Polisïau cysylltiedig

· Polisi Gweithio Hybrid 
· Polisi Seiclo i’r Gwaith
· Polisi Teithio a Chynhaliaeth 

Cynllun Gweithredu Polisi Cynaliadwyedd 2026 - 2028

	Gweithredu Angenrheidiol
	Swyddog Arweiniol
	Amserlen
	Tystiolaeth

	Adrodd ar gydymffurfiaeth â Deddf Amgylchedd (Cymru) 2016 - gofyniad cyfreithiol
	Prif Swyddog Gweithredu 
	Yn flynyddol  
	Mae Adroddiad Blynyddol a Chyfrifon y Comisiynydd yn nodi’r cynnydd yn erbyn y Polisi Cynaliadwyedd a’r Cynllun Gweithredu o dan yr adran cynaliadwyedd.  
Cyhoeddir yr Adroddiad Blynyddol ar wefan y Comisiynydd. 

	Addysgu gweithwyr am bwysigrwydd ymwybyddiaeth amgylcheddol a bioamrywiaeth 

	Bydd cyfle i hyrwyddo gwahanol elfennau o Bolisi Cynaliadwyedd y Comisiynydd mewn cyfarfodydd staff
	Prif Swyddog Gweithredol 
	O leiaf unwaith y flwyddyn
	Cofnodion cyfarfod

	Cymryd rhan mewn digwyddiadau cenedlaethol yn achlysurol i hyrwyddo gwahanol elfennau Bolisi Cynaliadwyedd y Comisiynydd
	Swyddog Ymgysylltu a Digwyddiadau
	Yn flynyddol 
	Adroddiad y chwarter  

	Staff i gael gwybodaeth am y cynllun beicio i’r gwaith
	Prif Swyddog Gweithredol
	Wrth gynefino
	Hysbysir staff fel rhan o’r broses gynefino. 
Mae’r Polisi Beicio i’r Gwaith ar gael i’r holl staff ar y gyriant a rennir. 
Adroddir ar nifer yr aelodau staff sy’n beicio i’r gwaith / cyfarfodydd.

	Hyrwyddo lleihau’r defnydd o drydan yn y swyddfa ac mewn gorsafoedd gweithio o bell

	Addysgu staff am gamau syml i leihau’r defnydd o ynni yn y gweithle ac yn y cartref e.e. diffodd cyfrifiaduron, diffodd goleuadau mewn ystafelloedd cyfarfod pan nad ydynt yn cael eu defnyddio, dim ond argraffu deunydd sydd ei angen
	Prif Swyddog Gweithredu

	Parhaus 
	Nodiadau atgoffa’n cael eu hanfon drwy e-bost, hysbysfwrdd Teams a/neu mewn cyfarfodydd tîm. 
Mwy o wybodaeth/ymwybyddiaeth ymysg staff o’r camau y gallant eu cymryd i leihau’r defnydd o drydan. 


	Hyrwyddo dulliau teithio carbon isel i weithwyr pan fyddant yn mynd i’r swyddfa neu’n mynd i gyfarfodydd allanol

	Diweddaru Cynllun Teithio’r Comisiynydd
	Prif Swyddog Gweithredu
	Mawrth 2028 
	Holiadur staff wedi’i lenwi i gofnodi’r dulliau trafnidiaeth a ddefnyddiwyd. 
Mwy o ymwybyddiaeth ymysg staff o opsiynau teithio carbon isel.

	Gwrthbwyso ôl troed carbon y sefydliad drwy ddefnyddio prosiectau gwrthbwyso carbon o safon uchel
	Prif Swyddog Gweithredu
	Mis Mawrth bob blwyddyn
	Y gwrthbwyso yn cael ei gyfrifo a’i gyfrannu.
Tystysgrif wedi’i derbyn.

